
Si regnantis gloriam dona clarificant

Si regnantis gloriam dona clarificant, que largitur, ea
sunt, que perpetuitate temporis clarior fama concelebrat,
que pia consideracione sacrosanctis conferuntur
ecclesiis, quia, sicut per ea dilatatur eius hereditas, cuius
est terra et plenitudo eius, sic salutis conquiritur meritum,
ut felici commercio pro temporalibus mercemur eterna.
Accedit eciam ad hoc persone respectus aliquando, cuius
ita nobis accepta sunt merita, ut eius intuitu loco, cui
presidet, beneficia debeamus.


